
Sherjonov Doniyor Saparbayevich
Mustagqil tadgigotchi
Email: sherdon@list.ru

Annotatsiya. Maqolada majburiy pensiya jamg‘armasi faoliyatini tartibga solishning jahon tajribasi xususida fikr
yuritilgan. Ularning o‘zaro o‘xshash va farqli xususiyatlari tizimlashtirilgan. Ularga nisbatan mustaqil mualliflik yondashuvi
shakllantiriigan, shuningdek, pensiya jamg‘armasiga undiriladigan yig‘imlar hajmini oshirishning afzalliklari nazariy-
huquqiy jihatdan baholangan.

Kalit so'zlar: pensiya jamg‘armasi, jamg‘arib boriladigan pensiya tizimi, pensiya tizimi, davlat pensiya tizimi, pensiya
ta’minoti, o'rnatilgan to‘lovlar, o‘rnatilgan badallar.

Abstract. The article discusses the world experience of regulating the activities of the mandatory pension fund. Their
mutual and different characteristics are systematized. An independent author's approach to them was formed, as well
as the advantages of increasing the amount of levies charged to the pension fund were evaluated from a theoretical and
legal point of view.

Keywords: national fund, accumulated pension system, pension system, state pension system, pension provision, fixed
payments, fixed contributions.

AHHOTauus. B ctatbe paccmaTpuBaeTcs MUPOBOM OMbIT perynupoBaHna OeATenbHOCTU obs3aTenbHbIX NEHCUOHHbIX
doHaoB. CucTeEMaTU3NPOBAHbI UX CXOOHbIE U OTNIMYUTENbHbIE XapakTepucTuku. CdopmupoBaH CaMOCTOATENbHLIN
aBTOPCKUI MOAXOL K UX OLEHKe, a TakkKe C TEOPETMKO-MPaBOBOM TOYKM 3PEHUS NMpoaHanm3npoBaHbl npeunmMyuiecrtea
yBenndeHua 00bEMa B3MMaeMblX B3HOCOB B NMEHCUOHHbIN doHA.

KritoyeBble crioBa: NEeHCMOHHbIN OOHA, HAaKONUTENbHas NEHCMOHHAsa cucTemMa, NEHCUOHHAs cucTema, rocygapcTBeHHast
NeHCMOHHasi CUCTeMa, NMEHCMOHHOE obecneveHune, YCTaHOBJIE€HHbIE BbiNJiaTbl, YCTAaHOBJIEHHbIE B3HOCHI.

KIRISH

Mamlakatning aholini ijtimoiy himoya qilish tizimida pensiya ta’minoti muhim o'rin tutadi. Demografik
omillar ta’sirida aholi tarkibida pensiya yoshidagilar ulushining ortib, mehnatga layoqatli aholi sonining gisgarib
borishi barqaror, ishonchli moliyaviy resurslar bilan ta’minlangan pensiya tizimini yaratishning magbul modelini
tanlashni taqozo etadi. Shu sababli dunyo mamlakatlarida pensiya tizimining tarkibi, amal qilishi va moliyaviy
bargarorligini ta’'minlash masalalariga alohida e’tibor qaratiladi.

Davlat g‘aznasiga xilma-xil manbalardan va turli vositalar (soliglar, yig‘imlar, bojlar, majburiy to‘lovlar) bilan
mablag’ yig‘iladi, bu mablag‘lar turli soha va tarmoqlarni saglash uchun sarflanadi (masalan, ta’lim, sog‘ligni
saglash, madaniyat, igtisodiyot, davlat boshqgaruvi va b.).

Bunda aniq bir daromad turi ma’lum bir xarajat turini goplash uchun biriktirilmaydi. Shu jihatdan davlat
budjeti universal pul jamg‘armasi hisoblanadi. Lekin amaldagi budjet gonunchiligi mablag‘larning aniq
yo‘nalishlari, xarajat guruhlari va moddalari bo‘yicha sarf etilishini talab etadi va bu ayni to‘g‘ri talablardan
biridir.!

MAVZUGA OID ADABIYOTLAR SHARHI

Pensiya jamg‘armalari faoliyatini tartibga solishda davlatning roli igtisodiy barqarorlik, ijtimoiy adolat
va moliyaviy xavfsizlikni ta’'minlash nugtayi nazaridan muhim ilmiy muammo sifatida ko‘plab tadgigotchilar
e’tiborida bo'lib kelmoqgda. Aynigsa, aholi qarish jarayonining tezlashuvi va mehnat bozori transformatsiyasi
sharoitida davlatning pensiya tizimidagi ishtiroki masalasi dolzarb ahamiyat kasb etmoqda.

1 O‘zbekitson Respublikasining Byudjet kodeksi. https://m.xabaruz. com/ru/jamiyat/byudjet-kodeksiga-ozgartishlar-kiritildi.

718



2025-yil, dekabr. Ne 12-son MUHANDISLIK VA IQTISODIYOT

Jahon Banki mutaxassisi Robert Holzmann tomonidan olib borilgan tadgiqotlarda pensiya tizimlarining uch
ustunli modeli asoslab berilgan bo'lib, unda davlat tomonidan boshqariladigan majburiy pensiya jamg‘armalari
ijtimoiy xavfsizlikning asosiy tayanchi sifatida ko‘rsatiladi. Holzmann fikriga ko‘ra, davlatning faol ishtirokisiz
pensiya tizimida gamrov darajasi pasayadi va kam daromadli qatlamlar yetarli himoyaga ega bo‘la olmaydi.

Nicholas Barr o‘zining ijtimoiy siyosat va pensiya igtisodiyoti bo‘yicha tadgiqotlarida davlat pensiya
jamg‘armalarini tartibga solishda bozor mexanizmlarining cheklanganligini ta’kidlaydi. Unga ko‘ra, pensiya tizimi
sof bozor tamoyillari asosida ishlay olmaydi, chunki uzog muddatli demografik risklar va axborot asimmetriyasi
davlat nazoratini talab giladi. Barr davlatning vazifasini fagat moliyalashtirish emas, balki normativ-huqugiy
barqarorlikni ta’minlash deb hisoblaydi.

Peter Diamond tomonidan olib borilgan fundamental tadqigotlarda pensiya jamg‘armalarining davlat
tomonidan boshgqarilishi yoki gat’iy tartibga solinishi makroigtisodiy bargarorlikni ta’minlash omili sifatida ko‘rib
chiqiladi. Diamond davlat pensiya tizimlari orqali daromadlarni qayta tagsimlash va kambag‘allikni kamaytirish
mumekinligini asoslab beradi hamda bu jarayonda davlatning faol roli muqarrar ekanini ta’kidlaydi.

Yevropa lttifoqi mamlakatlari tajribasini tahlil gilgan Gasta Esping-Andersen farovonlik davlatlari modelida
pensiya jamg‘armalarining davlat tomonidan tartibga solinishi ijtimoiy birdamlikni mustahkamlashga xizmat
gilishini ko‘rsatadi. U davlat pensiya siyosatini fagat moliyaviy mexanizm emas, balki ijtimoiy institut sifatida
baholaydi.

Xalgaro Mehnat Tashkiloti ekspertlari tomonidan tayyorlangan tadqigotlarda davlatning pensiya
jamg‘armalari ustidan nazorati ijtimoiy risklarni kamaytirish, investitsiya xavflarini cheklash va ishtirokchilarning
huquglarini himoya qilish bilan izohlanadi. Ushbu tadgiqotlarda davlat ishtiroki bo‘lmagan pensiya tizimlari
moliyaviy ingirozlar davrida eng zaif bo'lishi ilmiy asosda ko‘rsatib berilgan.

Mustaqil Davlatlar Hamdo'stligi mamlakatlari tajribasini o‘rgangan Aleksandr Radygin va Yevgeniy
Gontmakher tadgiqotlarida davlat tomonidan tartibga solinadigan pensiya jamg‘armalari o'tish igtisodiyoti
sharoitida muhim stabilizator vazifasini bajarishi gayd etiladi. Ularning xulosalariga ko‘ra, institutsional muhit
to’liq shakllanmagan sharoitda davlat nazoratisiz pensiya tizimi bargaror ishlay olmaydi.

Shu tariqa, adabiyotlar tahlili shuni ko‘rsatadiki, pensiya jamg‘armalari faoliyatini tartibga solishda
davlatning roli nafaqat ijtimoiy himoya mexanizmi, balki makroiqtisodiy va moliyaviy bargarorlikni ta’minlovchi
muhim institut sifatida ilmiy jihatdan asoslab berilgan. Turli mamlakatlar tajribasi va yetakchi olimlar garashlari
davlat ishtirokining zarurligini tasdiglaydi hamda uni pensiya tizimining ajralmas elementi sifatida ko‘rsatadi.

TADQIQOT METODOLOGIYASI

Mazkur tadqigotda pensiya jamg‘armalari faoliyatini tartibga solishda davlatning roli bo‘yicha ma’lumotlar
Jahon banki, Xalgaro Mehnat Tashkiloti va OECDning rasmiy hisobotlaridan, shuningdek, yetakchi igtisodchi
olimlarning ilmiy magqolalaridan olindi. Olingan ma’lumotlar tagqoslama tahlil, mantigiy umumlashtirish va
institutsional yondashuv asosida tahlil gilindi.

TAHLIL VA NATIJALAR

Ma’lumki, birinchi klassik pensiya tizimi XIX asr oxirlarida paydo bo‘lgan bo‘lib, birinchi to‘laqgonli pensiya
tizimini yaratish borasida yetakchi davlat Germaniya hisoblanadi. 1883—1884-yillarda Germaniyada kasallik va
shikast olganlik uchun moliyaviy qo‘llab-quvvatlash tizimi joriy qilindi, keyinchalik 1889-yilda pensiya ta’minoti
paydo bo'ldi. XIX asrning 20-yillaridan boshlab pensiya ta’minoti barcha rivojlangan mamlakatlarda ijtimoiy
ta’minotning asosiy shakliga aylandi.

Mamlakatlarda yuz berayotgan igtisodiy va demografik o‘zgarishlarga bog'‘liq ravishda pensiya ta’minoti
sohasida ham muhim islohotlar amalga oshirilib kelinmoqgda, pensiyalarni tayinlash va to‘lash tartibi o‘zgarib,
takomillashtiriimoqda. O‘z navbatida, pensiya ta’minoti tizimini tashkil qilish shakllari va moliyalashtirish usullari
bugungi kunga gadar ilmiy munozara maydonida bo'lib kelmogda, muhokamalar davom etmoqda.

Ushbu sohada izlanish olib borayotgan mutaxassis va tadgiqotchilar pensiya tizimlarini davlatning
igtisodiyotdagi roli, xususiy va davlat pensiya tizimlari komponentlarining o‘zaro nisbatidan kelib chigib
guruhlashga harakat giladilar. Ularning fikricha, pensiya tizimlari evolyutsiyasi davlat modellaridan aralash
modellarga, aralash modellardan esa xususiy modellarga qarab rivojlangan.

Boshga guruh mutaxassislari pensiya tizimlarini tashkil etishning anglosakson (Beveridj modeli) va
kontinental (Bismark modeli) tizimlarini farglaydilar. Ularning fikricha, Beveridj modeliga xos xususiyatlar
quyidagilardan iborat: ish hagi migdorining yalpi ichki mahsulotdagi ulushining yugqoriligi (60—65%), tagsimot
tizimiga ajratilayotgan badallar migdorining kamligi (ish hagi migdoriga nisbatan 12—14% yoki YAIMga nisbatan
6-7%), qo‘shimcha pensiya jamg‘armalarining mavjudligi (YAIMga nisbatan 3-4%) (Buyuk Britaniya, AQSH,
Kanada mamlakatlariga xos).

Bismark modeli esa (Germaniya, ltaliya, Avstriya, Fransiya) quyidagi xususiyatlarga ega: ish haqi
migdorining YAIMdagi ulushining kamligi (45-50%), badallar miqdorining yugqoriligi (YAIMga nisbatan 15%
gacha), go‘shimcha pensiya jamg‘armalarining mavjudligi (YAIMga nisbatan 2—3%).

Yana bir guruh igtisodchilar pensiya tizimini tashkil etishning quyidagi uch xil turini farglaydilar.

Beveridj modeli. Bu model Buyuk Britaniya, Avstraliya, Irlandiya, Kanada va Shimoliy Yevropaning gator
mamlakatlari uchun xos hisoblanib, sobiq sovet pensiya tizimiga xos bo‘lgan umumiy tamoyillarga ega.

Xususiy korporativ model. Ushbu model AQSH, Lotin Amerikasi mamlakatlari, Portugaliya, Belgiya,
Niderlandiya, Finlyandiya uchun xos bo'lib, ustun darajada nodavlat pensiya jamg‘armalari faoliyatiga
asoslanadi.

Bismark modeli. Bu model Germaniya, Avstriya, Lyuksemburg, Fransiya, ltaliya, Gretsiya, Shveysariyada
go‘llaniladi. Ushbu model pensiya fondlarini shakllantirishda ish beruvchilar va yollanib ishlovchilarning teng
gatnashishlariga asoslanadi.

Moliyalashtirish usullariga ko‘ra, tagsimlovchi (avlodlar birdamligi) va jamg‘arib boriladigan pensiya tizimlari
farglanadi.

Tagsimot tizimi “avlodlar birdamligi” tamoyiliga asoslangan bo‘lib, pensionerlarga pensiya to‘lovlari keyingi
avlod tomonidan to‘lanadigan badallar hisobidan ta’minlanadi.

Jamg'‘arib boriladigan tizimda esa badallar pensionerlarga joriy to‘lovlarni amalga oshirish uchun emas,
balki kapitallashtirilib, investitsiyalashdan olingan daromadlar bilan birgalikda keyinchalik jamg‘arishni amalga
oshirgan shaxslarning pensiya ta’minoti uchun foydalaniladi. Aksariyat mamlakatlarda pensiya tizimlarida
tagsimot va jamg‘arib boriladigan tamoyillar birontasining ustuvorligi sharoitida aralash holda go‘llaniladi.

Pensiya jamg‘armalari mablag‘larini boshqarishda davlat muhim rol o‘ynaydi va bu borada davlatning
ishtiroki turli mamlakatlarda turlichadir:

e Bevosita davlat boshqaruvi (Uganda). Jamg‘arib boriladigan pensiya hisoblaridagi mablag‘lar davlat
budjetining tarkibiy gismi hisoblanadi yoki alohida pul jamg‘armasi shakllantiriladi. lkkala holatda ham
mablag‘larni investitsiyalash to‘g‘risidagi qarorni davlat amaldorlari gabul giladi. Mablag‘larning katta qismi
ushbu davlatning davlat garz qog‘ozlariga investitsiyalanadi, davlat banklarining depozit hisoblariga o‘tkaziladi
yoki davlat investitsion loyihalari o‘rtasida tagsimlanadi.

e Bozor tamoyillari asosida davlat tomonidan boshqgarish. Bu turdagi tizim investitsion garorlar gabul
qgilish jarayoniga siyosiy ta’sirlarni pasaytirish zarurati natijasida vujudga kelgan. Ushbu holatda jamg‘arma
mablag’‘lari avvalgidagidek davlat tomonidan boshgariladi, biroq investitsion qarorlarni amaldorlar emas, balki
davlat xizmatiga jalb gilingan mutaxassislar gabul giladi. Ushbu tizim birinchisiga garaganda turli investitsion
strategiyalarning o‘ziga xos risklarini baholashni ishlab chigishni ko‘proq talab qiladi.

Bazaviy sxema bo'yicha Kanada davlat pensiya jamg‘armasi faoliyat yuritadi. Ko‘pgina holatlarda
boshgaruvchi mablag‘larning birmuncha ulushi bilan ishlaydi, bu vagtda mablag‘larning qolgan gismi birinchi
sxema bo‘yicha tagsimlanadi (Singapur, Fidji).

Bundan tashqari, jamg‘arma hududiy tamoyillar bo‘yicha bo‘linishi mumkin va har bir hudud o‘zining
boshqgaruvchisini taklif giladi (Boliviya).

XULOSA VA TAKLIFLAR

1. Asosiy daromad manbaiga ega bo‘lgan jamg‘armalarning tahlilida ushbu jamg‘armalarning doimiy
ravishda, tez-tez o‘zgartirilishi, tizimlarning gayta tashkil etilishi, Moliya vazirligi tomonidan jamg‘armalarga
to‘lanadigan ajratmalarning muntazam o‘zgartirilishi ushbu jamg‘armalarning daromadlarining bir me’yorda
bo'lishiga salbiy ta’sir ko‘rsatib kelmoqda. Bu esa o'z navbatida ushbu jamg‘armalar oldiga qo‘yilgan vazifalarni
bajarishda moliyaviy muammolarga olib kelayotganligi hamda buning natijasida ushbu xarajatlar budjet
mablag’lari hisobiga qoplanayotganligini ko‘rish mumkin.

2. Olib borilgan tahlillar va xorij (Germaniya, Buyuk Britaniya va Fransiya) davlatlari tajribalaridan kelib
chiqib, har bir magsadli jamg‘armalar, xoh alohida davlat miqyosida shakllangan bo‘lsin yoki biror bir tuzilma
tarkibida shakllanganligidan qat’i nazar, ular har tomonlama mustaqil, soliq to‘lovchilar uchun ochiq va shaffof
hamda xolis fikrlaydigan tashqi boshqaruvchilarga (Santyago prinsiplari asosida) ega bo‘lishi shart.

3. Pensiya jamg‘armasiga undiriladigan mablag‘lar hajmini, yig‘iladigan badallar migdorini oshirish va
natijada budjetdan beriladigan transfertlarning bekor gilinishi mamlakatimizda ham pensiya tizimida moliyaviy
mustaqillik shakllanishiga hamda budjet mablag‘larining tejalishiga olib keladi.

